
arabera eta %50 inguru patronala-
ren ustez�, baina bi sindikatu nagu-
siren babesik gabe egin da eta hori
ere kontuan hartu beharra dago.
Dena den, Gipuzkoa, Bizkaia eta
Nafarroako aktibitate ekonomiko-
aren zati handi bat gelditu duen
langile mobilizazio bat modu
horretan mespretxatzean, urdurita-
suna nabaritu zaio patronalari.

Egongo al da etorkizunean 
mobilizazio bateraturik?
Behin eta berriz errepikatu diguten
bezala, azken hamarkadetako krisi-
rik handienean gaude, eta ekono-
mia globalak jadanik hondoa jo
duela dioten arren, langileentzat
krisiak oraindik ez du hondorik jo;
datozen hilabeteetan despidoak eta
EEEak ugari izango direla dirudi.
Panorama horrekin, langileak etsi-
penetik protestara pasa litezke eta
hilaren 21eko greba orokorrak ira-
tzargailuarena egiteko balio izan
du. Agian, horrek esplika dezake
patronalaren urduritasuna. Zer
gertatuko litzateke sindikatu guz-
tiek bat egingo balute hurrengoan?

Ez da gauza ezinezkoa, 1999an
hala gertatu zen. Dena den, CCOOk
eta UGTk elkarrizketa sozialaren
bidea urratu nahi dute aurretik,

SINDIKATUEN gehiengoak deituriko
greba orokorrak %10-15 inguruko
jarraipena izan zuela esatea �kopuru
horiek eman zituzten Eusko Jaurlari-
tzak eta patronalak� barregarria iru-
ditu zitzaion bati baino gehiagori.
Sindikatuek, aldiz, greba �arrakasta-
tsua� izan zela esan zuten eta jarrai-
pena %50 inguruan neurtu zuten,
enpresaz-enpresako datuekin. Tenta-
garria litzateke benetako kopurua
erdibidean dagoela esatea, baina
seguruena ez litzateke egia izango.
Izan ere, nola neurtzen da greba
baten eragina eta garrantzia?

Eguneko portzentajeetatik hara-
go, grebak esanahi asko izan ditzake.
Ez du zertan azken helburua izan
behar egun bateko indar erakustaldia
egitea �nahiz eta hori ere garrantzi-
tsua den�, kontzientziak astintzeko
tresna gisa ere erabil liteke greba bat.

Deskalifikazioak 
Deigarria izan zen enpresarien elkar-
teetako ordezkariek erabilitako ter-
mino gogorrak greba orokorrak
utzitako ondorioak baloratzeko
orduan. Confebask-eko presidente
José Guillermo Zubiak �erabateko
porrota� izan zela adierazi zuen eta
Gipuzkoako enpresarien elkarteko
(ADEGI) idazkari nagusiak, Jose
Miguel Ayerzak, esan zuen Gipuz-
koan �eragin gutxien izan duen
greba orokorra� izan zela maiatza-
ren 21ekoa.

Baliteke grebak ez edukitzea
duela hamar urtekoaren jarraipen
berbera �%75etik gora sindikatuen

baina horrek fruiturik ematen ez
badu �ELAk eta LABek aspaldi
esana dute �oskol hutsa� dela elka-
rrizketa soziala� ez dute baztertu
mobilizazioetara jotzea. CCOOeko
ordezkariek adierazi izan dute Espai-
niako Gobernua saiatzen bada langi-
leen kalterako lan erreforma bat
aurrera eramaten, greba orokorra
aukera bat izan litekeela. Sindikatu
abertzaleen eta estatalisten ikuspun-
tua ezberdina da, argitzeko dago
baina, estatu osorako greba deialdi
baten aurrean �gauza gaitza, hala
ere� sindikatu batzuek eta besteek
nola jokatuko luketeen.

Greba XXI. mendean
Greba eguneko mobilizazioak jende-
tsuak izan ziren. Bestalde, pikete
informatiboekin ohiko tira-birak ere
gertatu ziren eta telebista nahiz
medioetan irudi horiek hartu zuten
protagonismoa. Ezer gutxi esan zen,
tamalez, lana galtzearen beldur lan-
tokira joan behar izan zuen langile
anonimoaz. Esan liteke greba �klasi-
ko� bat izan zela: asanbladak, kon-
signak, auto karabanak, afixak
hormetan...

Ez legoke gaizki hausnartzea
XXI. mendean tresna horiek kapaz
ote diren langileak erakartzeko edo
errutina pasiboan ez erortzeko. Ima-
jinazioz egindako ekintzek beti izan
dute sinpatia gehiago herritarrengan.
Esaterako, 1999ko greba orokorretik
gaur egunekora badago diferentzia
nabarmen bat: Internet. Aprobetxa-
tu al dute sindikatuek teknologia

Greba orokorra 

Urko Apaolaza

Puntu eta segi,
mobilizazioetan
M-21eko greba orokorraren eragina ez da soilik eguneko
portzentajeetan neurtu behar. Langile protesten motorra

pizteko giltza izan liteke eta mobilizazio handiagoak aktibatu
ditzake. Izan ere, azken hamarkadetako krisi handienaren

aurrean, nork uste du �bake sozialik� egongo denik? 

Langile mobilizazioa modu
horretan mespretxatzean,

urduritasuna nabaritu 
zaio patronalari

LANDER ARBELAITZ

Gehiengo sindikalak deituriko manifestazio baten amaiera Donostian. Milaka lagun bildu zen mobilizazioetan.

berriek eskaintzen duten kontrainfor-
mazio aukera? Euskarazko internau-
ten artean izan zen saiorik arlo horre-
tan, www.grebaorokorra.info
webgunearen bidez.

Dena den, ez zen izan bezperako
telefono mugikorrezko mezu kilima-
garririk, pintadak ere gutxi, sabotajeek
normalean baino oztopo gutxiago era-
gin zuten... Krisiaren okerrena orain-
dik igaro ez denean, kartutxo guztiak
kolpe batean ez xahutzeko estrategia
��intentsitate baxuko� greba� izan ote
den, horra hor zalantza. Hain zuzen,
Rafa Diezek hurrengo igandeko
Berrian adierazi zuen �jarraipena behar
duen urrats sendoa� izan dela M-
21eko greba.

Honek guztiak adierazten du mobi-
lizazioak hasi besterik ez direla egin.
Frantzian lehenik greba orokor bat
egin zen urtarrilean, eta beste indar-
tsuago batekin erantzun zioten Gober-
nuaren itxikeriari martxoan. Izan ere,

grebak nahi adina egin daitezke, nahi
modutara eta nahi denarekin, baina
horretarako oinarri sendoak sortu
behar dira, eta sindikatu abertzaleek
arrunt lan zaila dute horretan.

Bigarren irakurketa: greba politikoa 
Greba deialdia egin eta berehala
esan zen Lopezen gobernu berriari
�ongi etorria� egiteko greba zela.
Deitzaileek askotan egin diote uko
horri, azalduz, greba egitea hautes-
kundeen  aurretik erabaki zutela.
Gainera, ez da bizkorra izan behar
ikusteko ELAren eta LABen harre-
manak ez zeudela onenean aurreko
gobernuarekin. Lopezek bizkor

jokatu du eta enpleguaren konpe-
tentziak traspasatzea adostu zuen
Gobernu zentralarekin greba egu-
nean bertan. Dena den, nabarmen
geratu da zein izango den bere
hautua, patronalarekin inorekin
baino lehenago bildu denez.

Abertzaleek deituriko greba,
greba politikoa dela esanez oztopa-
tu nahi izan du sektore estatalistak.
Adolfo Muñozek astekari honi
garbi adierazi zion greba sindikala
izanagatik helburu politikoak
dituela. Baina zein grebak ez du
helburu politikorik? Politika eko-
nomikoa aldatu nahi bada, halabe-
harrez da greba politikoa.

Dena den, abertzaleen ekintza
sindikal bateratu puntual honek,
Lizarra-Garaziko garaiak oroitara-
zi dizkio bati baino gehiagori.
Agian, Euskal Herriko subiranis-
ten artean egosten ari denari
tamaina hartzeko balio lezake. n

Greba orokorrak sektore
subiranistan egosten ari
denari tamaina hartzeko

balio lezake


